
 «Жаңаөзен қалалық құрылыс бөлімі» мемлекеттік мекемесінің 

Е Р Е Ж Е С І
 1. Жалпы ережелер

1. «Жаңаөзен қалалық құрылыс бөлімі» мемлекеттік мекемесі жергілікті атқарушы органдардың бірыңғай жүйесіне кіреді және тұрғын үй құрылыс саласында мемлекеттік бақылауды қамтамасыз ететін орган болып табылады.

2. «Жаңаөзен қалалық құрылыс бөлімі» мемлекеттік мекемесі өз қызметін Қазақстан Республикасының Конституциясына және заңдарына, «сәулет және қала құрылысы қызметі туралы» Қазақстан Республикасының Заңына, Қазақстан Республикасының Президенті мен Үкіметінің актілеріне, өзге де нормативтік құқықтық актілерге, сондай-ақ осы Ережеге сәйкес жүзеге асырады.

3. «Жаңаөзен қалалық құрылыс бөлімі» мемлекеттік мекемесі ұйымдық-құқықтық нысанындағы заңды тұлға болып табылады, мемлекеттік тілде өз атауы бар мөрі мен мөртаңбалары, белгіленген үлгідегі бланкілері, сондай-ақ Қазақстан Республикасының заңнамасына сәйкес қазынашылық органдарында шоттары болады.

4. «Жаңаөзен қалалық құрылыс бөлімі» мемлекеттік мекемесі азаматтық-құқықтық қатынастарға өз атынан түседі.

5. «Жаңаөзен қалалық құрылыс бөлімі» мемлекеттік мекемесі, егер заңнамаға сәйкес осыған уәкілеттілік берілген болса, мемлекеттің атынан азаматтық-құқықтық қатынастардың тарапы болуға құқығы бар.

6. «Жаңаөзен қалалық құрылыс бөлімі» мемлекеттік мекемесі өз құзыретінің мәселелері бойынша заңнамада белгіленген тәртіппен «Жаңаөзен қалалық құрылыс бөлімі» мемлекеттік мекемесі басшысының бұйрықтарымен және Қазақстан Республикасының заңнамасында көзделген басқа да актілермен ресімделетін шешімдер қабылдайды. 
7. «Жаңаөзен қалалық құрылыс бөлімі» мемлекеттік мекемесінің құрылымы мен штат санының лимиті қолданыстағы заңнамаға сәйкес бекітіледі. 

8. Заңды тұлғаның орналасқан жері: Қазақстан Республикасы, Маңғыстау облысы, 130200, Жаңаөзен қаласы, К. Сәтпаев көшесі 1 ғимарат.
9. Мемлекеттік органның толық атауы – «Жаңаөзен қалалық құрылыс бөлімі» мемлекеттік мекемесі.

10. Осы Ереже «Жаңаөзен қалалық құрылыс бөлімі» мемлекеттік мекемесінің құрылтай құжаты болып табылады.

11. «Жаңаөзен қалалық құрылыс бөлімі» мемлекеттік мекемесінің қызметін қаржыландыру жергілікті бюджеттен жүзеге асырылады.
12. «Жаңаөзен қалалық құрылыс бөлімі» мемлекеттік мекемесіне кәсіпкерлік субъектілермен «Жаңаөзен қалалық құрылыс бөлімі» мемлекеттік мекемесінің функциясы болып табылатын міндеттерді орындау тұрғысында шарттық қатынастарға түсуге тыйым салынады.
Егер «Жаңаөзен қалалық құрылыс бөлімі» мемлекеттік мекемесіне заңнамалық актілермен кірістер әкелетін қызметті жүзеге асыру құқығы берілсе, онда осындай қызметтен алынған кірістер республикалық бюджеттің кірісіне жіберіледі. 
2. Мемлекеттiк органның миссиясы, негiзгi мiндеттерi,
функциялары, құқықтары мен мiндеттерi
13. «Жаңаөзен қалалық құрылыс бөлімі» мемлекеттік мекемесінің миссиясы: Қаланың заңдарға белгіленген тәртіппен бекітілген Бас Жоспарын, заңдарға белгіленген тәртіппен қала ықпал ететін аймаққа жатқызылған жапсарлас аумақтардағы қала құрылысының құрылыс қызметін іске асыру және инфрақұрылымды дамыту қызметін үйлестіреді.
14. Міндеттері:

1)қала және қала маңайы аумағында қала құрылысын игеру кезінде құрылыс қызметі туралы заңдар нормаларын, мемлекеттік нормативтердің және белгіленген құрылыс құжаттамаларының сақталуын мемлекеттік бақылауды қамтамасыз ету; 

2)бекітілген қала құрылысы құжаттамасына сәйкес, қала құрылысы тәртібін, Жаңаөзен қаласы аумағында құрылыс салу ережелерін сақтай отырып құрылыс жобаларды іске асыруын қадағалауды жүзеге асыру;
3)жергілікті атқарушы органдарға нысандар мен кешендерді орналастыру, құрылыстарды, ғимараттарды, имараттарды, инженерлік және көліктік коммуникацияларды қайта құрылымдау, кеңейту, техникалық жағынан қайта жарақтау, қайта жабдықтау және күрделі жөндну жөнінде, аумақтық инженерлік дайындау, көркейту және көгалдандыру, аяқталмаған объектілер құрылысын уақытша тоқтатып қою, объектілерді кейіннен кәдеге жарату туралы ұыныстар даярлау және ұсыну. 

15.Функциялары:

1)қаланың бас жоспарын, қала және қалаға қатысты елді мекендердің жоспарлау және құрылысын салу жобаларын даярлауға қатысу;

2)салынып жатқан (құрылысқа жоспарланған) нысандар мен кешендердің және қайта құрылымдау, кеңейту, жаңарту, техникалық жағынан қайта жарақтау, қайта жаңғырту, күрделі жөндеу нысандарының мониторингін жүргізу ;

          3)сәйкесті мемлекеттік бағдарламаларды жүзеге асыруды қамтамасыз ету;

           4) мемлекеттік сатып алуды (жергілікті бюджет қаржысы есебінен немесе оның қатысуымен орындалатын жобалау, құрылыс, қайта құрылымдау, күрделі жөндеу нысандары) жүзеге асыруды қамтамасыз ету;

5)жұмыс, қабылдау және мемлекеттік қабылдау комиссияларымен нысандарды пайдалануға қабылдауды ұйымдастыру және оларға қатысу; 

6)қала әкіміне қарау үшін шешім жобаларын дайындау, құрылыс қызметі мәселелері бойынша анықтама толтыру, ақпарат және баяндам дайындау;
7)азаматтардан Бөлім атынан келіп түскен арыздарды, өтініштер мен ұсыныстарды уақытында және сапалы түрде қарап, талдау жасау;

8)қала құрылысы шешімдерінің әлеуметтік – экономикалық тиімділіктегі негізгі бағытын анықтау, ғимараттар, имараттар мен кешендердің техникалық – экономикалық деңгейін және құрылымдық орнықтылығын отандық және әлемдік ең үздік қолдану арқылы көтеру;

9)қалалық маслихаттың комиссиясына және депутаттарына өз міндеттерін атқару үшін ықпал ету, оларды қажетті ақпаратпен қаматамасыз ету, сессия кезіндегі депутаттардың, сонымен қатар кездесу кезіндегі жекелеген азаматтардың қала құрылысы және құрылыс мәселелері бойынша айтқан сындарды талап тілектерін қарап, оларды орындау шараларын алу.
10)Құрылыс саласының, оның ішінде тұрғын үй құрылысының дамуына жәрдемдесу.

16. Құқықтары мен міндеттері:

 Өз құзыреті шегінде міндеттерді жүзеге асыру бойынша негізгі міндеттерді іске асыруда бөлімнің;

1)құрылыс қызметі субъектілерінен салынуға белгіленген және салынып (қайта құрылымданып, кеңейтіліп, жаңғыртылып, күрделі жөндеуден өткізіліп) жатқан нысандар мен кешендер туралы ақпарат сұрауға және алуға;

2)тапсырысшылардан танысу үшін осы құрылыс жөніндегі қажетті жобалау және атқару құжаттамасын, сондай – ақ тиісті жобалардың сараптама қорытындысын сұрауға және алуға;

3)салынып (қайта құрылымданып, кеңейтіліп, күрделі жөндеуден өтіп, жаңғыртылып) жатқан нысандарға, сондай-ақ құрылыс материалдарын, бұйымдары мен құрылымдарын өндіретін мекемелер мен кәсіпорындарына ведмоствалық бағыныстылығына қарамастан кедергісіз баруға;
4)құрылыс туралы заңнамаға, нормативтік талаптарға, сәулет жоспарлау тапсырмаларға сәйкессіз немесе қарсы келетін жобаларды ауытқытуға;

5)өз еркімен құрылыс салынуына, қала құрылысы тәртібінің, құрылыс саласындағы заңнаманың бұзылуына кінәлі тұлғаларды және өз аймағында осы заң бұзушылықтардың орын алуына жол жіберген лауазымды тұлғаларға белгіленген тәртіппен шара қолдану, әкімшіліктік және қылмыстық жауапкершілікке тарту немесе оларға қаржыландыратын банкілер арқылы айып төлету мәселелерін қозғау үшін құзырлы мекемелерге ұсыныс беруге; 
6)қолданыстағы заңнамаларды, қала құрылысы, экологиялық және басқа да нормативтік талаптарды бұзған құрылыс индустриясы кәсіпорындарының құрылыс жұмыстарын жүргізуге және құрылыс өнімдерін өндіруге құқық беретін лицензиясын қайтару жөнінде ұсыныс беруге;
7)меншіктік формасы мен ведомстволық қажеттілігіне қарамастан, қала аумағында орналасқан мекемелер мен кәсіпорындар, сондай-ақ жеке құрылыс салушылар да орындауға міндетті қала құрылысы мәселелері бойынша шешім қабылдауға;

8)нысандар құрылысы барысына техникалық қадағалауды жүзеге асыру үшін келісім-шарт негізінде мамандандырылған кәсіпорындар мен ұйымдарды таратуға;
9)сонымен қатар Қазақстан Республикасының заңнамаларындағы қаралған басқа да құқығы бар. 
3.  Мемлекеттiк органның қызметiн ұйымдастыру

 
17. «Жаңаөзен қалалық құрылыс бөлімі» мемлекеттік мекемесі басшылықты «Жаңаөзен қалалық құрылыс бөлімі» мемлекеттік мекемесіне жүктелген міндеттердің орындалуына және оның функцияларын жүзеге асыруға дербес жауапты болатын бірінші басшы жүзеге асырады.

18.«Жаңаөзен қалалық құрылыс бөлімі» мемлекеттік мекемесінің бірінші басшысын мемлекеттік қызмет туралы заңнамаға сәйкес, әкімдіктің конкурстық комиссиясының шешімі негізінде қала әкімі қызметке тағайындайды және қызметтен босатады.


19. «Жаңаөзен қалалық құрылыс бөлімі» мемлекеттік мекемесінің бірінші басшысының Қазақстан Республикасының заңнамасына сәйкес қызметке тағайындалатын және қызметтен босатылатын қызметкерлері болады.

20.«Жаңаөзен қалалық құрылыс бөлімі» мемлекеттік мекемесі басшысының өкілеттілігі:

1)өз орынбасарының, сектор меңгерушілерінң және мамандарының міндеттерін белгілейді;

2)Қазақстан Республикасындағы мемлекеттік қызмет туралы қолданылымдағы заңнамаға сәйкес қызметкерлерді лауазымға тағайындайды және босатады;

3)құрылыс бөлімі қызметкерлеріне заңнамамен белгіленген тәртіпте тәртіптік  шара қолданады .

4)құрылыс бөлімі бойынша бұйрықтарға қол қояды;

5)құрылыс бөлімі штаттық санын қала әкімдігінің қаулысы мен бекітілген штаттық сан лимиті шегінде бекітіледі;
6)Өз құзыреті шегінде құрылыс бөлімі мемлекеттік мекемесі, басқа да ұйымдарда таныстырады;
7) Заңнамаға сәйкес басқа да өкілеттіктерді жүзеге асырады.

Жаңаөзен қалалық құрылыс бөлімінің бірінші басшысы болмаған кезеңде оның өкілеттіктерін қолданыстағы заңнамаға сәйкес оны алмастыратын тұлға орындайды.
21.Бірінші басшы өз қызметкерлерінің өкілеттіктерін қолданыстағы заңнамаға сәйкес белгілейді.

22.«Жаңаөзен қалалық құрылыс бөлімі» мемлекеттік мекемесін Қазақстан Республикасының қолданыстағы заңнамаға сәйкес қызметке тағайындалатын және қызметтен босатылатын бөлім басшысы басқарады.
4. Мемлекеттiк органның мүлкi

23.«Жаңаөзен қалалық құрылыс бөлімі» мемлекеттік мекемесі заңнамада көзделген жағдайларда жедел басқару құқығында оқшауланған мүлкі болу мүмкін. 











«Жаңаөзен қалалық құрылыс бөлімі» мемлекеттік мекемесінің мүлкі оған меншік иесі берген мүлік, сондай-ақ өз қызметі нәтижесінде сатып  алынған мүлік (ақшалай кірістерді қоса алғанда) және Қазақстан Республикасының заңнамасында тыйым салынбаған өзгеде көздер есебінен қалыптастырылады.

24.«Жаңаөзен қалалық құрылыс бөлімі» мемлекеттік мекемесінің бекітілген мүлікі коммуналдық меншікке жатады.

25.Егер заңнамада өзгеше көзделмесе, «Жаңаөзен қалалық құрылыс бөлімі» мемлекеттік мекемесі, өзіне бекітілген мүлікті және қаржыландыру жоспары бойынша өзіне бөлінген қаражат есебінен сатып алынған мүлікті өз бетімен иеліктен шығаруға немесе оған өзгедей тәсілмен билік етуге құқығы жоқ. 

5. Мемлекеттiк органды қайта ұйымдастыру және тарату

26. «Жаңаөзен қалалық құрылыс бөлімі» мемлекеттік мекемесін қайта ұйымдастыру және тарату Қазақстан Республикасының заңнамасына сәйкес жүзеге асырылады.

